
Vishokalalitavratanirupanam

விஶோகாலலிதாவ்ரதநிரூபணம்

ஶ்ரீநாராயணீஶ்ரீருவாச ।
ஆக³தாநாம் ஹி ஶோகாநாமபநோதா³ர்த²மேவ யத் ।
வ்ரதம் ஸ்யாத்தத்கத²யாऽத்ர த³யயா மே ஹரே ப்ரபோ⁴ ॥ 1॥
ஶ்ரீபுருஷோத்தம உவாச ।
புண்யே சாஶ்வயுஜே மாஸி ஶுக்லே த்³வாத³ஶிகாவ்ரதம் ।
ஶோகநாஶார்த²மேவாऽஸ்தி விஶோகத்³வாத³ஶீவ்ரதம் ॥ 2॥
த³ஶம்யாம் லகு⁴பு⁴க்³பூ⁴த்வா ப்ரு’த்²வீஶயநமாசரேத் ।
ப்³ரஹ்மசாரீ ப⁴வேச்சாபி ப்ராதருத்தா²ய மாம் ஸ்மரேத் ॥ 3॥
ஸ்நாத்வா ஸம்பூஜயேந்மாம் சைகாத³ஶ்யாம் வ்ரதமாசரந் ।
நிராஹார: ப²லாஹாரஶ்சைகபோ⁴ஜீ ச வா ப⁴வேத் ॥ 4॥
அஶோகலலிதாம் ஸ்வர்ணமயீம் ஶ்ரீக்ரு’ஷ்ணஶோபி⁴தாம் ।
காரயித்வா பூஜயித்வா போ⁴ஜயித்வா க³ஜாஸநே ॥ 5॥
ஸ்வாபயேஜ்ஜாக³ரம் குர்யாந்மண்ட³பே கத³லீக்ரு’தே ।
த்³வாத³ஶ்யாம் ப்ராதருத்தா²ய ஸ்நாத்வா ஸம்பூஜயேத்புந:॥ 6॥
ஸ்நாநம் ஸர்வௌஷதை: ⁴ குர்யாத் பஞ்சக³வ்யஜலைரபி ।
பீதாம்ப³ரத⁴ரோ லக்ஷ்மீம் பூஜயேச்ச்²ரீஶமுத்பலை:॥ 7॥
விஶோகாயை நம: பாதௌ³ வரதா³யை து ஜங்க⁴யோ: ।
ஜாந்வோ: ஶ்ரியை நமஶ்சாபி ஸக்த்²நோரப்³தி⁴ஜயோஷிதே ॥ 8॥
கு³ப்தே விஶோககர்த்ர்யை ச கட்யாம் மாயை நமோ நம: ।
உத³ரே போஷயித்ர்யை ச நமோ பா⁴யை ச பார்ஶ்வயோ:॥ 9॥
நாபௌ⁴ நம:ஸர்வதா⁴ர்த்ர்யை ஹ்ரு’த³யேऽர்தா⁴ஶ்ரியை நம: ।
கண்டே² வாண்யை நமோ வக்ஷ:ஸ்த²லே காந்தாஶ்ரியை நம:॥ 10॥
பா³ஹ்வோர்நமோ ரக்ஷயித்ர்யை லலிதாயை து ஹஸ்தயோ: ।

சாந்த்³ர்யை முகே² நமஶ்சாபி கமலாயை து நேத்ரயோ:॥ 11॥
நாஸாயாம் ஸுரபி⁴தே³வ்யை லலாடே மோஹிநீஶ்ரியை ।
கர்ணயோர்வ்யாபிகாயை தே நமோ மூர்த்⁴நி மஹாஶ்ரியை ॥ 12॥
மண்ட³லே ஸ்த²ண்டி³லே லக்ஷ்மீப்ரதிமாஸந்நிதௌ⁴ ஹரிம் ।
ஸ்வர்ணமூர்திம் பூஜயேச்ச ஶ்ரீபதிம் மாம் விஶோகிநம் ॥ 13॥
நமோऽநாதி³க்ரு’ஷ்ணநாராயணாய பாத³யோர்நம: ।
நம: க்ரு’ஷ்ணாய காந்தாய ஜங்க⁴யோஸ்தே நமோ நம:॥ 14॥
நம:ஶ்ரீவாஸுதே³வாய ஜாந்வோஸ்தே ச நமோ நம: ।
நமோ நாராயணாயேதி ஸக்த்²நோஸ்தே ப⁴க³வந்நம:॥ 15॥
நமஶ்சாநந்த³ரூபாய மேட்⁴ரே தே ச நமோ நம: ।
நம: கட்யாம் நரநாராயணாய தே நமோ நம:॥ 16॥
உத³ரே தே நமோ விஶ்வம்ப⁴ராய ப⁴க³வந்நம: ।
பார்ஶ்வயோ: ராமக்ரு’ஷ்ணாப்⁴யாம் நமோ நம: நமோ நம:॥ 17॥
நாபௌ⁴ தே பத்³மநாபா⁴ய ஹ்ரு’த³யே ஹம்ஸயோகி³நே ।
கண்டே² தே நீலகண்டா²ய வக்ஷஸி ப்³ரஹ்மணே நம:॥ 18॥
பா³ஹ்வோஶ்சக்ரத⁴ராயாऽபி கரயோ: ஶங்க²தா⁴ரிணே ।
முகே²ரூபாபி⁴ரூபாய நேத்ரயோ: கமலாக்ஷிணே ॥ 19॥
நாஸாயாம் ஸர்வக³ந்தா⁴ய லலாடே கு³ருரூபிணே ।
கர்ணயோ: ஶ்ருதிகர்த்ரே தே நமோ மூர்த்⁴நி ஶிகா²வதே ॥ 20॥
இத்யப்⁴யர்ச்யாऽபி கோ³விந்த³ம் ப²லமால்யாநுலேபநை: ।
ஶூர்பம் ஸம்ஸ்தா²ப்ய புரதோ லக்ஷ்மீம் மாம் தத்ர ஸந்ந்யஸேத் ॥ 21॥
நமோ மோக்ஷப்ரமோதா³நாம் தா³த்ரு’ப்⁴யாம் ஸர்வஸம்பதா³ம் ।
நம: ஶோகபரிஹாரகர்த்ரு’ப்⁴யாம் ஸர்வதா³ நம:॥ 22॥
விஶோகௌ து:³க²நாஶாய விஶோகௌ வரதௌ³ ச மே ।
விஶோகௌ மம ஸம்பத்த்யை விஶோகௌ ஸர்வஸித்³த⁴யே ॥ 23॥
ப⁴வதாம் மம ஶோகாநாம் ஸர்வேஷாம் நாஶகௌ ப்ரபூ⁴ ।
ஶுக்லாம்ப³ரை:ஸமாவேஷ்ட்ய ஶூர்பம் ஸம்பூஜயேத் ப²லை:॥ 24॥

வஸ்த்ரைர்நாநாவிதை⁴ஸ்தத்³வத் ஸுவர்ணகமலேந ச ।
பூஜயித்வா போ⁴ஜயேச்ச து³க்³த⁴பாகாதி³கம் ஶுப⁴ம் ॥ 25॥
த்ரிகாலம் பூஜயேச்சாபி கமலைர்போ⁴ஜயேத³பி ।
ரஜந்யாம் ச வ்ரதீ ஶீதம் த³ர்போ⁴த³கம் பிபே³ச்சு²சி ॥ 26॥
ததஸ்து ஜாக³ரம் கீ³தந்ரு’த்யவாத்³யாந்விதம் சரேத் ।
ப்ராத: ப்ரபூஜயேல்லக்ஷ்மீமஶோகாம் ஶ்ரீபதிம் ததா²॥ 27॥
த³ம்பதீம் பூஜயேச்சாபி விப்ராணாம் விதி⁴நா தத: ।
வஸ்த்ரபூ⁴ஷாபோ⁴ஜ்யபாத்ரஶ‍்ரு’ங்கா³ரஶாடிகா தி³ஶேத் ॥ 28॥
த⁴நதா³நாநி ரத்நாநாம் தே⁴நூநாமர்பணாநி ச ।
யதா²ஶக்தி ப்ரகுர்யாச்ச போ⁴ஜயேத்³பா³லபா³லிகா:॥ 29॥
ஸாதூ⁴ந் ஸாத்⁴வீர்போ⁴ஜயேச்ச த³த்³யாத³ந்நாநி ஸர்வத: ।
பரிஹாரம் ப்ரகுர்யாச்ச த³க்ஷிண: ப்ரதி³ஶேத்ததா²॥ 30॥
அநேந விதி⁴நா குர்யாத்³விஶோகாலலிதாவ்ரதம் ।
விஶோகாத்³வாத³ஶீரூபம் ஶோகா நஶ்யந்தி தஸ்ய வை ॥ 31॥
தே⁴நுதா³நம் ஸோபதா⁴நஶய்யாதா³நம் த⁴நார்பணம் ।
ப்ரகுர்யாச்ச லலிதாஶ்ரீலக்ஷ்மீம் ஸ்துவீத பா⁴வத:॥ 32॥
யதா² ந லக்ஷ்மீ:ஸம்பச்ச மாம் பரித்யஜ்ய க³ச்ச²தி ।
ததா²ஸுரூபதாऽऽரோக்³யமஶோக:ஸந்து மே ஸதா³॥ 33॥
யதா² ப⁴க்திர்ப⁴வேத³க்³ர்யா ஶ்ரீக்ரு’ஷ்ணவல்லபே⁴ மம ।
யதா² க்ரு’ஷ்ணோ பா³லக்ரு’ஷ்ண:ஸலக்ஷ்மீகோ மம க்³ரு’ஹே ॥ 34॥
ஸதா³ வஸேத்ததா² ஶூர்பலக்ஷ்மீதா³நம் கரோமி ச ।
ஸுவர்ணகமலம் ரம்யம் கரவீரம் ச குங்குமம் ॥ 35॥
கேதகீம் ஸிந்து³வாரம் ச மல்லிகாம் கேஸரம் ததா² ।
கஜ்ஜலம் சாऽலக்தகம் ச சந்த³நம் ச கத³ம்ப³கம் ॥ 36॥
ரஞ்ஜநம் க³ந்தி⁴தைலம் ச க³ந்த⁴ஸாரம் த³தா³மி ச ।
ஸர்வஶ‍்ரு’ங்கா³ரபுஷ்பாணி த³தா³மி ஸௌக்²யஹேதவே ॥ 37॥
பட²நாச்ச்²ரவணாச்சாபி ஸ்மரணாத்கரணாத³பி ।
பு⁴க்திர்முக்திர்ப⁴வேதே³வ விஶோகலலிதாவ்ரதாத் ॥ 38॥

இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³
139-அத்⁴யாயாந்தர்க³தம் விஶோகாலலிதாவ்ரதநிரூபணம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 139/1-38॥

